
ᐊᑐᖅᑕᐅᑲᐃᓐᓇᕐᓂᐊᕐᑐᑦ ᐅᖃᐅᓯᖅ ᐃᓕᓴᐃᔾᔪᑕᐅᔪᒧᑦ ᐱᖁᔭᖅ 
(ᐊᖏᖅᑕᐅᔪᖅ ᔫᓂ 13, 2022) 

 
ᑲᒥᓯᓇ, ᑖᒃᓱᒪ ᐊᒻᒪᓗ ᐅᖃᐅᔾᔪᐃᒋᐊᖅᑎᐊ ᐊᖏᕈᑎᖃᕐᓗᑎᓗ ᒪᓕᒐᓕᐅᕐᕕᖕᒥᒃ, 
ᐊᑐᓕᒃᑎᑕᐅᔪᑦ ᒪᓕᓪᓗᒋᑦ: 
 
ᓄᖃᖅᑎᑕᐅᔪᑦ ᐃᓚᖏᑦ ᐋᖅᑭᒃᑕᐅᓯᒪᔪᑦ ᐃᓗᓕᖏᑦ 
1. ᑕᐃᒪᐃᒐᓗᐊᕐᑎᓪᓗᒍ ᐃᓗᖓᑎᒍ ᐊᑐᓕᖅᑎᑕᐅᔪᑦ, 

(a) ᐃᓚᖓᑎᒍ 24-ᒥᒃ ᑕᐃᑲᓂ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ 
ᑐᕌᖓᖏᑐᐃᑦ ᑭᓯᐊᓂ ᐊᒃᑑᑎᖃᕐᓂᐊᕐᑎᓪᓗᒋᑦ ᑎᑎᕋᖅᓯᒪᔪᑦ 
ᐊᕕᓐᓂᖓᓂ (b) ᐊᒻᒪᓗ (c)-ᒥᒃ; 

(b) ᑭᓯᐊᓂ ᒪᓕᓪᓗᒋᑦ ᐋᖅᑭᒃᑕᐅᓯᒪᔪᑦ ᐃᓗᓕᖏᑦ ᑕᐃᑲᓂ ᐅᖃᐅᓯᖅ 
ᐃᓕᓴᐃᔾᔪᑕᐅᔪᒧᑦ ᒪᓕᒐᕋᓛᓂᒃ, R.Nu. R-014-2012, ᑐᕌᖓᔪᑦ 
ᐅᑭᐅᑭᓗᐊᕐᑐᓄᑦ ᐊᒻᒪᓗ ᖁᕝᕙᓯᖕᓂᓕᖕᓄᑦ 1 ᑎᑭᐅᑎᓗᒍ 3-ᒧᑦ: 
(i) ᐃᓚᖓᑎᒍ 2 ᑎᑭᐅᑎᓗᒍ 5-ᒧᑦ, 
(ii) ᐃᓚᖓᑎᒍ 24 ᑎᑭᐅᑎᓗᒍ 26-ᒧᑦ, 
(iii) ᓇᓗᓇᐃᖅᑕᐅᒪᓂᖏᑦ; 

(c) ᒪᕐᕉᓐᓂᒃ ᐅᖃᐅᓰᓐᓂᒃ ᐃᓕᓐᓂᐊᕈᑎᐅᔪᓂᒃ ᐅᕝᕙᓘᓐᓃᑦ 
ᐃᓕᓐᓂᐊᕈᑎᒃᓴᐃᑦ ᑐᕌᖓᔪᑦ ᐃᓕᓐᓂᐊᕐᕕᖕᓄᑦ ᑖᒃᑯᐊ 
ᐊᔾᔨᓴᐃᓐᓇᖏᑦ ᐃᓕᓐᓂᐊᕈᑎᒃᓴᐃᑦ ᐅᕝᕙᓘᓐᓃᑦ ᐃᓕᓐᓂᐊᕈᑎᐅᔪᑦ 
ᑖᒃᑯᐊ ᑐᕌᖓᔪᑦ 2021 - 2022-ᒧᑦ ᐊᕐᕌᒍᖓᑎᒍ ᐃᓕᓐᓂᐊᕐᓇᐅᑉ; 
ᐊᒻᒪᓗ 

(d) ᑖᒃᑯᐊ ᐅᖃᐅᓯᖅ ᐃᓕᓴᐃᔾᔪᑕᐅᔪᒧᑦ ᒪᓕᒐᕋᓛᓂᒃ, R.Nu. R-014-
2012, ᑖᒃᑯᐊ ᑐᕌᖓᖏᑐᐃᑦ ᖁᕝᕙᓯᖕᓂᓕᖕᓄᑦ 4 ᑎᑭᐅᑎᓗᒍ 
12-ᒧᑦ. 

 
ᐊᕐᕌᒍᑕᒫᖅᓯᐅᑎᑦ ᐱᓕᕆᐊᖑᓯᒪᔪᑦ ᐅᓂᒃᑳᓕᐊᑦ 
2. ᒥᓂᔅᑕ ᓴᖅᑭᑎᑦᓯᓗᓂᑦ ᐱᓕᕆᐊᖑᓯᒪᔪᓂᒃ ᐅᓂᒃᑳᓕᐊᓂᒃ ᑕᐃᑲᓂ 
ᒪᓕᒐᓕᐅᕐᕕᖕᒥᒃ ᓯᕗᓪᓕᖅᐹᒥᒃ ᑲᑎᒪᔪᖃᖅᑎᓪᓗᒍ ᐊᕐᕌᒍᖓᑎᒍ ᐃᓕᓐᓂᐊᕐᓇᐅᑉ  

(a) ᐱᕚᓪᓕᕈᑎᐅᓂᐊᕐᑐᐃᑦ ᓄᑖᖑᔪᑦ ᐅᖃᐅᓯᖅ ᐃᓕᓴᐃᔾᔪᑕᐅᔪᒧᑦ 
ᒪᓕᒐᕋᓛᓂᒃ, ᐊᒻᒪᓗ 

(b) ᑖᒃᑯᐊ ᐱᕚᓪᓕᕈᑎᐅᔪᑦ ᐊᒻᒪᓗ ᐊᑐᓕᖅᑎᑕᐅᔪᐃᑦ ᐃᓕᓐᓂᐊᕈᑎᒃᓴᑦ 
ᐃᓄᐃᑦ ᐅᖃᐅᓯᖏᑎᒍᑦ. 

 
ᐋᖅᑭᒃᑕᐅᓯᒪᔪᑦ ᐃᓗᓕᖏᑦ ᑖᒃᑯᐊ ᐃᓄᐃᑦ ᐅᖃᐅᓯᖏᓐᓂ ᐃᓕᓴᐃᔾᔪᑎᐅᔪᓄᑦ 
3. ᐱᑕᖃᖅᑐᖃᖏᓚ ᐱᖁᔭᖅᑎᒍ ᑐᑭᓕᐅᖅᑕᐅᔭᕆᐊᓕᖕᓂᒃ ᐃᓄᐃᑦ ᐅᖃᐅᓯᖓ 
ᐃᓕᓴᐃᔾᔪᑕᐅᑎᓪᓗᒋᑦ ᓇᓪᓕᐊᓂᑐᐃᓐᓇᕐ ᖁᕝᕙᓯᖕᓂᓕᖕᓄᑦ. 

ᐅᓂᒃᑳᓕᐊᖑᔪᑦ  
4. ᒥᓂᔅᑕ ᐱᔭᕇᕐᓯᑦᓯᐊᕆᐊᓕᒃ ᕿᒥᕐᕈᓂᕐᒥᑦ ᐊᒻᒪᓗ ᑎᑎᕋᖅᓯᒪᓕᖅᑎᑕᐅᓂᖏᑦ 
ᐅᓂᒃᑳᓕᐊᑦ ᐱᖁᔭᐅᓯᒪᔪᑦ ᐃᓚᖓᑎᒍ 35-ᒥᒃ ᑕᐃᑲᓂ ᐅᖃᐅᓯᖅ ᐃᓕᓴᐃᔾᔪᑕᐅᔪᒧᑦ 
ᒪᓕᒐᕋᓛᓂᒃ, R.Nu. R-014-2012, ᐅᖃᓕᒫᖅᑕᐅᔪᑦ ᐅᓪᓗᖓᓂ ᐱᖁᔭᐅᑉ 
ᑐᓂᔭᐅᑎᓪᓗᒋᑦ ᐊᖏᕈᑕᐅᔪᑦ, ᑎᑭᓚᐅᑎᓐᓇᒍ ᔮᓄᐊᕆ 31, 2025. 
 
ᐲᖅᑕᐅᔪᑦ - ᐃᓚᖓᑎᒍ 125 ᑕᐃᑲᓂ S.Nu. 2020,c.14 
5. ᐃᓚᖓᑎᒍ 125  ᐱᖁᔭᖅᑎᒍ ᐋᖅᑭᒋᐊᕐᑕᐅᔪᑦ ᑖᒃᑯᐊ ᐃᓕᓐᓂᐊᕐᓂᓕᕆᓂᒻᒧᑦ 
ᐱᖁᔭᖓᓂᑦ ᐊᒻᒪᓗ ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᖓᓂᑦ, 
S.Nu. 2020,c.14, ᑖᓐᓇ ᐲᖅᑕᐅᔪᖅ. 
 
ᐲᖅᑕᐅᔪᖅ - ᐃᓚᖓᑎᒍ 1 ᑎᑭᐅᑎᓗᒍ 3-ᒧᑦ 
6. (1) ᐃᓚᖓᑎᒍ 1 ᑎᑭᐅᑎᓗᒍ 3-ᒧᑦ ᑕᐃᑲᓂ ᐱᖁᔭᖅᑎᒍ ᐲᖅᑕᐅᔪᐃᑦ ᓯᕗᓂᐊᒍ 
ᑕᐃᑲᓂ 

(a) ᔪᓚᐃ 1, 2025; ᐊᒻᒪᓗ 
(b) ᐅᓪᓗᖓᑕ ᐋᖅᑭᒃᑕᐅᓯᒪᓕᖅᑎᓪᓗᒍ ᑎᓕᓯᔾᔪᑎᖓᑕ ᒥᓂᔅᑕᐅᑉ. 

 
ᐲᖅᑕᐅᔪᖅ - ᐃᓚᖓᑎᒍ 4 

(2) ᐃᓚᖓᑎᒍ 4-ᒥᒃ ᐱᖁᔭᖅᑎᒍ ᐲᖅᑕᐅᔪᑦ ᐅᓪᓗᖓᑕ ᒪᓕᓪᓗᒋᑦ 
ᑎᑎᕋᖅᓯᒪᓕᖅᑎᑕᐅᓂᖏᑦ ᐅᓂᒃᑳᓕᐊᑦ ᑐᕌᖓᔪᑦ ᐃᓚᖓᑎᒍ. 

